
Жоба

ҚАЗАҚСТАН РЕСПУБЛИКАСЫНЫҢ 
ЗАҢЫ
Қазақстан Республикасының кейбір заңнамалық актілеріне су ресурстарын қорғау және пайдалану мәселелері бойынша өзгерістер 

мен толықтырулар енгізу туралы
1-бап. Қазақстан Республикасының мынадай заңнамалық актілеріне өзгерістер мен толықтырулар енгізілсін:

1. 1994 жылғы 27 желтоқсандағы Қазақстан Республикасының Азаматтық кодексіне:

193-1-баптың 2-тармағының бірінші бөлігі мынадай редакцияда жазылсын:

«2. Стратегиялық объектілерге: магистральдық темір жол желілері; магистральдық құбырлары; ұлттық электр тораптары; магистральдық байланыс желілері; телерадио хабарларын тарату объектілері (телевизия және радио хабарларын таратудың жерүсті және жерсеріктік жүйелерінің өндірістік-технологиялық кешені); мұнайды қайта өңдеу өндірістері; қуаты кемінде 50 мегаватт энергия өндіруші объектілер; ұлттық пошта желілері; халықаралық әуежайлар; халықаралық маңызды мәртебесі бар теңіз порттары; әуе қозғалысын басқару жүйесінің аэронавигациялық құрылғылары; кемелердің қауіпсіз жүзуін реттейтін және оған кепілдік беретін құрылғылар мен навигациялық белгілер; атом энергиясын пайдаланатын объектілер; патогендігі І топтағы патогенді биологиялық агенттермен жұмыс істеу жүзеге асырылатын стационарлық ықтимал қауіпті биологиялық объектілер; ғарыш саласының объектілері; су шаруашылығы құрылысжайлары және гидротехникалық құрылысжайлары; ортақ пайдаланудағы автомобиль жолдары; сондай-ақ меншігінде стратегиялық объектілер бар заңды тұлғалар акцияларының пакеттері (қатысу үлестері, пайлары), меншігінде стратегиялық объектілер бар жеке және заңды тұлғалардың шешімдерін тікелей немесе жанама айқындауға немесе қабылдайтын шешімдеріне ықпал етуге мүмкіндігі бар заңды тұлғалар акцияларының пакеттері (қатысу үлестері, пайлары) жатқызылуы мүмкін.». 

2. 2003 жылғы 20 маусымдағы Қазақстан Республикасының Жер кодексіне:
1) 97-баптың 2-тармағындағы «тұйық су айдындары,» деген сөздер алып тасталсын;

2) 107-баптың 3-тармағы бесінші бөлігінің 4) тармақшасы мынадай редакцияда жазылсын:

«4) су қорының жері;»;

3) 132-бап мынадай редакцияда жазылсын:

«Қазақстан Республикасының Су кодексіне сәйкес су қорының жерлері деп жер үсті су объектілері алып жатқан жер, сондай-ақ жер үсті су объектілерінің су қорғау белдеулеріне және ауыз сумен жабдықтаудың су тарту жүйелерінің санитариялық қорғау аймақтарына бөлінген берілген жер танылады.»;

4) 133-баптың 2 және 3-тармақтары мынадай редакцияда жазылсын:

«2. Су қорының жері жеке меншікте болмайды.

3. жер учаскелерінің екі немесе одан да көп меншік иелеріне немесе жер пайдаланушыларға қызмет көрсететін су қоры жерінің құрамындағы  жер учаскелері оларға ортақ меншік немесе ортақ жер пайдалану құқығымен беріледі.»;

5) 135-бап мынадай редакцияда жазылсын:


«Ерекше қорғалатын табиғи аумақтар мен мемлекеттік орман қоры жерлерінің құрамына кіретін су объектілерін қоспағанда, су қоры жерлерінің құрамынан жер учаскелерін, сондай-ақ  суды қорғау аймақтары алып жатқан жер учаскелерін жергілікті атқарушы органдар су қорын қорғау және пайдалану саласындағы бассейндік су инспекцияларының келісімі бойынша ауыл, орман, балық, аңшылық шаруашылығының мұқтаждары үшін, жаңартылатын энергия көздерін пайдалану жөніндегі объектілерді орналастыру және жер учаскесінің негізгі нысаналы мақсатына қайшы келмейтін басқа да мақсаттар үшін жеке және заңды тұлғаларға уақытша жер пайдалануға беруі мүмкін.».

3. 2015 жылғы 29 қазандағы Қазақстан Республикасының Кәсіпкерлік кодексіне:

1) 129-баптың 4-тармағының 11) тармақшасындағы «сақталуына байланысты мемлекеттік бақылау мен қадағалау субъектісін (объектісін), оларды жүргізу уақытын, мемлекеттік бақылау мен қадағалау субъектісінің (объектісінің) тұрған жерін күні бұрын айқындау мүмкін болмаған кезде мемлекеттік бақылау мен қадағалауға қолданылмайды» деген сөзбен ауыстырылып, мынадай мазмұндағы 12)-тармақшамен толықтырылсын:
12) суды заңсыз пайдалану, суды есепке алу аспаптарының, су қоры жерлерінде шаруашылық қызметті жүзеге асыруға рұқсат беру құжаттарының болуы бөлігінде су заңнамасы талаптарының сақталуын мемлекеттік бақылауға байланысты мемлекеттік бақылау мен қадағалау субъектісін (объектісін), оларды жүргізу уақытын, мемлекеттік бақылау мен қадағалау субъектісінің (объектісінің) тұрған жерін күні бұрын айқындау мүмкін болмаған кезде мемлекеттік бақылау мен қадағалауға қолданылмайды»;
2) 139-бап  мынадай мазмұндағы 24) тармақшамен толықтырылсын:

«24) су қорын пайдалану және қорғау саласында»;

3) 144-баптың 8-тармағы мынадай редакцияда жазылсын:


«8. Эпидемияның, карантиндік объектілер және аса қауіпті зиянды организмдер ошақтарының, инфекциялық, паразиттік аурулардың, уланулардың, радиациялық авариялардың, жойылуының және (немесе) ластануының, қоқыстануының вегетациялық кезеңде суармалы егіншілік үшін су ресурстарының жойылу және (немесе) тапшылығының туындау қатері жағдайында, бақылау мен қадағалау субъектісін алдын ала хабардар етпестен және тексеруді тағайындау туралы актіні тіркеместен, оны кейіннен құқықтық статистика және арнаулы есепке алу жөніндегі уәкілетті органға келесі жұмыс күні ішінде ұсына отырып, объектілерге жоспардан тыс тексеру жүргізіледі.».
4. «Жер қойнауы және жер қойнауын пайдалану туралы» 2017 жылғы 27 желтоқсандағы Қазақстан Республикасының Кодексіне:

1) 25-бапта:

1-тармақтың 4) тармақшасы мынадай редакцияда жазылсын:

«4) су қоры жерлерінің аумағында және олардың астындағы жер қойнауында;»;

3-тармақтың екінші бөлігі мынадай редакцияда жазылсын:

«Осы баптың 1-тармағының 4) тармақшасында белгіленген тыйым салу Каспий теңізіндегі көмірсутектерді барлау немесе өндіру, жерасты суларын барлау және өндіру жөніндегі операцияларға, сондай-ақ кен іздеушілікке қолданылмайды.»;

2) 28-баптың 2-тармағының үшінші бөлігі мынадай редакцияда жазылсын:

«Осы тармақтың ережелері Каспий теңізінің қазақстандық секторы шегінде толық немесе ішінара орналасқан жер қойнауы учаскелеріндегі күрделі жобалар бойынша көмірсутектерді барлауға және (немесе) өндіруге арналған келісімшарттарға қолданылмайды.»;


3) 36-баптың 1-2-тармағының 1) тармақшасы мынадай редакцияда жазылсын:

«1) Каспий теңізінің қазақстандық секторы шегінде толық немесе ішінара орналасқан жер қойнауы учаскесінде (учаскелерінде) кез келген көмірсутектерді барлауды және (немесе) өндіруді көздейтін теңіз жобалары;»;

4) 89-баптың 5-тармағының үшінші бөлігі мынадай редакцияда жазылсын:

«Жерасты суларын тарту және пайдалану Қазақстан Республикасының су заңнамасына сәйкес жүзеге асырылады.»;

5) 125-баптың 7-тармағының екінші бөлігі мынадай редакцияда жазылсын:

«Ілеспе алынған жерасты суларын одан әрі пайдалану Қазақстан Республикасының су және экология заңнамасына сәйкес жүзеге асырылады.»;

6) 129-баптың 1-тармағының 2) тармақшасы мынадай редакцияда жазылсын:

«2) көмірсутектер саласындағы уәкілетті орган ғылым саласындағы уәкілетті органмен бірлесе отырып айқындаған тәртіппен ғылыми-зерттеу, ғылыми-техникалық және (немесе) тәжірибелік-конструкторлық жұмыстарды және (немесе) көмірсутектер саласындағы уәкілетті орган ақпараттандыру саласындағы уәкілетті органмен бірлесіп айқындаған тәртіппен көмірсутектер саласындағы цифрландыру жобаларын және (немесе) көмірсутектер саласындағы уәкілетті орган су қорын қорғау және пайдалану саласындағы уәкілетті органмен бірлесіп айқындаған тәртіппен су қорын қорғау және пайдалану саласындағы жобаларды алдыңғы жылдың қорытындылары бойынша жер қойнауын пайдаланушының көмірсутектерді өндіру кезеңінде өндіру үшін шеккен шығындарының бір пайызы мөлшерінде қаржыландыруды жүзеге асыруға;»;


7) 148-бап мынадай мазмұндағы 3-тармақпен толықтырылсын:

«3. Қабаттық қысымды ұстап тұру мақсатында дайындалған қабаттық суды кен орнының қабатына айдауды жүзеге асыратын тұлғалар Қазақстан Республикасының заңнамасына сәйкес арнайы су пайдалануға рұқсат алуға міндетті.»; 

8) 154-баптың 1-тармағы мынадай редакцияда жазылсын:

«1. Теңіз деп осы Кодекстің мақсаттары үшін су қабатының беті, сондай-ақ Каспий теңізінің қазақстандық бөлігі шегіндегі түбі танылады.»;

9) 176-бапта:

5-тармақ мынадай редакцияда жазылсын:

«5. Минералдық шикізатты шығару жөніндегі операцияларға байланысты жерасты сілтісіздендіру тәсілі кезінде жер бетіне шығарылған өнімділік ерітінділер, егер осы ерітінділер олардан уран және басқа да ілеспе пайдалы қазбалар алынғаннан кейін сол көлемде жер қойнауына айдалса, жерасты суларын тартуға жатпайды.»;

6-тармақтың екінші бөлігі мынадай редакцияда жазылсын:

«Жол бойында алынған жерасты суларын одан әрі пайдалану Қазақстан Республикасының су және экологиялық заңнамасына сәйкес жүзеге асырылады.»;

10) 178-баптың 1-тармағының 2) тармақшасы мынадай редакцияда жазылсын:


«2) уран өндіру саласындағы уәкілетті орган ғылым саласындағы уәкілетті органмен бірлесіп айқындаған тәртіппен ғылыми-зерттеу, ғылыми-техникалық және (немесе) тәжірибелік-конструкторлық жұмыстарды және (немесе) уран өндіру саласындағы уәкілетті орган ақпараттандыру саласындағы уәкілетті органмен бірлесе отырып айқындаған тәртіппен уран өндіру саласындағы цифрландыру жобаларын және (немесе) уран өндіру саласындағы уәкілетті орган су қорын қорғау және пайдалану саласындағы уәкілетті органмен бірлесіп айқындаған тәртіппен су қорын қорғау және пайдалану саласындағы жобаларды алдыңғы жылдың қорытындылары бойынша жер қойнауын пайдаланушының уранды өндіру кезеңінде өндіру үшін шеккен шығындарының бір пайызы мөлшерінде қаржыландыруды жүзеге асыруға;»;

11) 278-баптың 40-тармағының алтыншы бөлігі мынадай редакцияда жазылсын:


 «Егер Каспий теңізінің қазақстандық секторы шегінде толық немесе ішінара орналасқан жер қойнауы учаскелеріндегі келісімшарттарды қоспағанда, осы Кодекс қолданысқа енгізілген күнге дейін жасалған келісімшарт бойынша жер қойнауын пайдалану құқығы күрделі жоба бойынша көмірсутектерді барлауға және өндіруге немесе өндіруге арналған үлгілік келісімшарттың талаптарына өту кезінде «Жер қойнауы және жер қойнауын пайдалану туралы» 2010 жылғы 24 маусымдағы Қазақстан Республикасы Заңының ережелеріне сәйкес индустриялық-инновациялық қызмет субъектісі ретінде жер қойнауын пайдаланушыға берілсе, мұндай келісімшартта жер қойнауын пайдаланушының тиісті инвестициялық жобаны іске асыруды қамтамасыз ету жөніндегі міндеттемесі, сондай-ақ келісімшарттың талаптарында көзделген, осындай инвестициялық жобаны іске асыруға байланысты өзге де ілеспе міндеттемелер, оның ішінде шикізатпен қамтамасыз ету жөніндегі міндеттемелер көзделуге тиіс.».
5. 2021 жылғы 2 қаңтардағы Қазақстан Республикасының Экология кодексіне:

1) 21-баптың 3-тармағының 4) тармақшасындағы «жалпы сомасы туралы ақпаратты орналастырады.» деген сөздер «жалпы сомасы туралы» деген сөздермен ауыстырылып, мынадай мазмұндағы 5)-тармақшамен толықтырылсын:

«5) жергілікті бюджетке түскен жерүсті көздерінің су ресурстарын пайдаланғаны үшін төлемақының жалпы сомасы және су қорын қорғау жөніндегі іс-шараларға арналған қаражат нормативінің сомасы туралы ақпаратты орналастырады.»;

2) 25-баптың 1-тармағы мынадай редакцияда жазылсын:


«1. Мемлекеттік экологиялық ақпарат қоры анық және өзекті экологиялық ақпаратты және қоршаған орта, табиғи ресурстар, орнықты даму және экология мәселелеріне қатысты өзге де нормативтік, статистикалық, есепке алу, есеп беру, ғылыми және талдамалық ақпаратты жазбаша, электрондық, аудиокөрнекі немесе өзге нысандарда орталықтандырылған жинау, есепке алу, жүйелеу, сақтау, тарату жүйесін білдіреді.»;

3) 160-баптың 2-тармағының 2) тармақшасы мынадай редакцияда жазылсын:

«2) Қазақстан Республикасының су заңнамасына сәйкес жүргізілетін су объектілері мен су ресурстарының мемлекеттік мониторингі;»;

4) 213-баптың 3-тармағының 1) тармақшасы мынадай редакцияда жазылсын:

«1) қабаттық қысымды ұстап тұру мақсатында көмірсутектермен ілесіп алынған қабаттық суларды, теңіз суын, тұщыландырылған суды, 
2000 мг/л және одан астам минералдандырылған техникалық суды айдау;»;

5) 220-баптың 4-тармағы алып тасталсын;

6) 221-бап мынадай редакцияда жазылсын:

«1. Арнайы су пайдалану тәртібімен жерүсті және жерасты суларын тарту және (немесе) пайдалану Қазақстан Республикасының су заңнамасында көзделген арнайы су пайдалануға рұқсаттың шарттарына сәйкес, сондай-ақ осы Кодексте көзделген экологиялық талаптар сақталған кезде жүзеге асырылуға тиіс.


2. Арнайы су пайдалануға рұқсаттың шарттарында көзделмеген мақсатта немесе осы шарттарды бұза отырып, жерасты суларын тартуға және (немесе) пайдалануға тыйым салынады.

Сумен жабдықтаудың өзге көздері болмаған және осы жерасты сулары ауыз сумен жабдықтаудың баламасыз көзі болып табылмайтын жағдайларды қоспағанда, ауызсумен жабдықтауға байланысты емес мақсаттар үшін ауызсу сапасындағы жерасты суларын пайдалануға тыйым салынады.

3. Суды тартуды және (немесе) пайдалануды мемлекеттік есепке алуды, олардың пайдаланылуын бақылауды және қоршаған ортаны қорғауды қамтамасыз ету мақсатында арнайы су пайдалануды жүзеге асыратын су пайдаланушылар Қазақстан Республикасы су заңнамасының талаптарына сәйкес:

1) жерүсті және жерасты суларын тартудың және (немесе) олардың төгінділерін (су шаруашылығы балансының шығыс және кіріс бөлігін) бастапқы есепке алуды;

2) су жинау және су төгетін құрылыстарды су шығынын өлшеу құралдарымен жабдықтауға және өздігінен ағатын гидрогеологиялық ұңғымаларда реттеуші құрылғылар орнатуға;

3) арнайы су пайдалануға рұқсатта көзделген су пайдалану көлемін сақтауға;

4) ведомстволық статистикалық нысандар бойынша су тарту, пайдалану және су бұру туралы бастапқы статистикалық деректерді беруге міндетті.»;

7) 222-баптың 2-тармағындағы «және (немесе) жасанды су объектілері» деген сөздер алып тасталсын;


8) 223-бап мынадай редакцияда жазылсын:

«223-бап. Жерүсті су объектілерінде, су қорғау аймақтары мен белдеулерінде қызметті жүзеге асыру жөніндегі экологиялық талаптар

1. Жерүсті су объектілеріне қатысты:

1) Каспи теңізіндегі көмірсутектерді барлау немесе өндіру, жерасты суларын барлау және өндіру операцияларды, сондай-ақ кен іздеушілікті қоспағанда, жер қойнауын пайдалану жөніндегі операцияларды жүргізуге;

2) қатты және сұйық түрдегі радиоактивті және уытты заттармен, қатты тұрмыстық және өндірістік қалдықтармен, улы химикаттармен, тыңайтқыштармен, мұнай, химиялық өнімдермен ластауға және қоқыстауға;

3) жол берілетін төгінділер нормативтеріне дейін тазартылмаған сарқынды суларды төгуге;

4) бекітілген су режимінсіз және арнайы су пайдалануға арналған рұқсатсыз суды тартуға және (немесе) пайдалануға;

5) су объектілерінде радиоактивті және уытты заттардың бөлінумен қоса жүретін ядролық және өзге де технологиялар түрлері пайдаланылатын жару жұмыстарын жүргізуге;

6) малды суаруға, шомылуға және санитариялық өңдеуге;


7) бассейндік су инспекциясының келісімінсіз құрылыс қызметіне, ауыл шаруашылығы жұмыстарына, ұңғымаларды бұрғылауға, санацияға, балық шаруашылығы мелиорациясына және өзге де жұмыстарға байланысты жұмыстарды жүргізуге;

8) пайдаланудан шығарылған (бүлінген) кемелерді және өзге де жүзу құралдарын, көлік құралдарын (олардың тетіктері мен бөліктерін) көмуге тыйым салынады.

2. Су қорғау аймағы шегінде:

1) су объектілері мен олардың су қорғау аймақтары мен белдеулерінің ластануы мен қоқыстануын болғызбайтын құрылысжайлармен және құрылғылармен қамтамасыз етілмеген жаңа және реконструкцияланған объектілерді пайдалануға беруге;

2) автожанармай құю станцияларын; мұнай өнімдерін, жанар-жағармай материалдарын сақтауға арналған қоймаларды; көлік құралдары мен ауыл шаруашылығы техникасын техникалық байқау, қызмет көрсету, жөндеу және жуу пункттерін орналастыруға және салуға;

3) тыңайтқыштарды, пестицидтерді, улы химикаттарды, көңді сақтауға арналған қоймалар мен алаңдарды орналастыруға және салуға және оларды қолдануға тыйым салынады. Су қорғау аймағында мәжбүрлі санитариялық өңдеу жүргізу қажет болған кезде әлсіз және орташа уытты тұрақсыз пестицидтерді қолдануға жол беріледі;

4) қатты тұрмыстық және өнеркәсіптік қалдықтар үйінділерін орналастыруға және ұйымдастыруға;

5) зираттарды орналастыруға;


6) жүктеме нормасынан асырып мал жаюға, мал шаруашылығы шаруашылықтарын, сою алаңдарын (ауыл шаруашылығы жануарларын сою алаңдарын), мал қорымдарын (биотермиялық шұңқырларды), пестицидтердің арнайы қоймаларын (көмінділерін) және олардың ыдыстарын орналастыруға;

7) сарқынды сулардың жинақтағыштарын, сарқынды сулармен суару алқаптарын, сондай-ақ жерүсті және жерасты суларының радиациялық, химиялық, микробиологиялық, токсикологиялық және паразитологиялық ластану қаупіне себепші болатын басқа да объектілерді орналастыруға тыйым салынады.

3. Мыналарды:

1) көпірлерді, көпір құрылыстарын;

гидротехникалық құрылысжайларды және олардың коммуникацияларын;

су көлігінің қызметіне байланысты айлақтарды, порттарды, пирстерді және өзге де көлік инфрақұрылымы объектілерін;

балық шаруашылығы технологиялық су айдындарын;

жаңартылатын энергия көздерін (күн сәулесінің энергиясы, жел энергиясы, судың гидродинамикалық энергиясы) пайдалану объектілерін;

демалыс және (немесе) сауықтыру мақсатындағы ғимараттар мен құрылысжайлардың құрылысын болдырмайтын балалар ойын және спорт алаңдарын, жағажайлар, аквапарктер салуды және пайдалануды қоспағанда, су қорғау белдеулері шегінде шаруашылық қызметтің кез келген түріне, сондай-ақ шаруашылық және өзге де қызметті жүргізу үшін жер учаскелерін беруге тыйым салынады.»;


9) 4-қосымшаның 2-тармағының 8) тармақшасы мынадай редакцияда жазылсын:

«8) авариялық гидротехникалық құрылысжайлары мен гидромелиорациялық жүйелерді қалпына келтіру және реконструкциялау, нормативтік сапаға дейін тазарту және сумен жабдықтаудың айналым жүйелерін және жергілікті тазарту құрылысжайларын салу арқылы дренаждық және нөсер суын, шаруашылық-тұрмыстық және өндірістік сарқынды суды технологиялық мақсаттар үшін қайта пайдалану, техникалық мұқтаждыққа ауызсу мақсатындағы суды пайдалануды қысқарту жөніндегі іс-шараларды жүзеге асыру;».
6. «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасының Заңына:

1) 6-баптың 5-тармағы мынадай редакцияда жазылсын:

«5. Облыстардың, республикалық маңызы бар қалалардың және астананың мәслихаттары коммуналдық қалдықтарды (тұрмыстық қатты қалдықтарды, кәріздік тазарту құрылысжайларының тұнбасын) көмгені, жер үсті көздерінің су ресурстарын пайдаланғаны (жыл сайын), орман пайдаланғаны, ерекше қорғалатын табиғи аумақтарды пайдаланғаны үшін Қазақстан Республикасының заңнамасына сәйкес төлемақы мөлшерлемелерін бекітеді.»;

2) 27-баптың 1-тармағында:

7-1)-тармақша алып тасталcын;
мынадай мазмұндағы 7-3) тармақшасы толықтырылсын:


«7-3) сумен жабдықтау және (немесе) су бұру жөніндегі ұйымдардың тұрғын үй-коммуналдық шаруашылық саласындағы уәкілетті орган айқындайтын тәртіппен елді мекендерде қолданыстағы активтерді кеңейту, жаңғырту, реконструкциялау, жаңарту, қолдау және жаңа активтер құру жөніндегі жобаларды іске асыру үшін тартылған халықаралық қаржы ұйымдарының қарыздарын өтеуге және оларға қызмет көрсетуге жұмсалған шығындарын субсидиялайды;».

7. «Қазақстан Республикасындағы сәулет, қала құрылысы және құрылыс қызметі туралы» 2001 жылғы 16 шілдедегі Қазақстан Республикасының Заңына:

1) 9-баптың 3-тармағының үшінші бөлігі мынадай редакцияда жазылсын:

«Жоспарланған аумақта белгіленген су қорғау аймақтары мен белдеулері болмаған жағдайда, егжей-тегжейлі жоспарлау жобалары Қазақстан Республикасы Жер кодексінің 43-бабының 1-2-тармағында белгіленген талаптар сақталған жағдайда әзірленеді.»;

2) 31-баптың 2-тармағының 4-1) тармақшасы мынадай редакцияда жазылсын:

«4-1) су қоры және су қорғау аймақтарының жерлерінің аумағында сәулет, қала құрылысы және құрылыс қызметіне бақылау жүргізу бөлігінде – су қорын қорғау және пайдалану саласындағы бассейндік су инспекцияларын;»;

3) 44-баптың 2-тармағының бірінші бөлігіндегі «сақтаудың негізгі бағыттарын белгілейді» деген сөздер «сақтаудың» деген сөзбен ауыстырылып, мынадай мазмұндағы 6) тармақшамен толықтырылсын:

«6) су объектілерін ластанудан, қоқыстанудан, сарқылудан қорғаудың негізгі бағыттарын белгілейді.»;

4) 47-баптың 3-тармағы мынадай мазмұндағы 5-2) тармақшамен толықтырылсын:


«5-2) су объектілерін ластанудан, қоқыстанудан, сарқылудан қорғау жөніндегі шаралар;»;

5) 47-1-баптың 3-тармағы мынадай мазмұндағы 2-1) тармақшамен толықтырылсын:

«2-1) су қорғау аймақтары мен белдеулерінің шекаралары;»;

6) 68-баптың 11-тармағы мынадай мазмұндағы екінші бөлікпен толықтырылсын:

«Су объектісінде, су қорғау аймақтары мен белдеулерінің аумағында объект салу үшін әзірленген жобалау (жобалау-сметалық) құжаттамасы Қазақстан Республикасының су заңнамасында белгіленген тәртіппен келісуге жатады.»;

7) 68-баптың 12-тармағы мынадай мазмұндағы екінші бөлікпен толықтырылсын:

«Егер құрылыс-монтаждау жұмыстарын жүргізу су объектілерінде және (немесе) су қорғау аймақтары мен белдеулерінің аумақтарында жоспарланса, жұмыстарды жүргізу шарттары Қазақстан Республикасының су заңнамасында белгіленген тәртіппен келісуге жатады.».

8. «Электр энергетикасы туралы» Қазақстан Республикасының 2004 жылғы 9 шілдедегі Заңына:

1) 20-баптың 3-тармағы мынадай редакцияда жазылсын:

«3. Авариялық бұзушылықтардың алдын алу немесе оларды жою үшін гидроэлектр станцияларының генерацияланатын қуатын өзгерту қажет болған кезде жүйелік оператордың гидроэлектр станцияларының реттеушілік қабілетін пайдалану үшін гидротораптар арқылы суды шығындаудың бекітілген графиктеріне өзгерістерді жедел енгізуге құқығы бар, бұл ретте бекітілген графиктен тыс төгілген судың шығыстары, ұзақтығы және уақыты туралы ақпаратты су қорын қорғау және пайдалануды реттеу жөніндегі бассейндік инспекцияны күнтізбелік үш күн мерзімінде хабардар етуі қажет.».

9. «Жануарлар дүниесін қорғау, өсімін молайту және пайдалану туралы» 2004 жылғы 9 шілдедегі Қазақстан Республикасының Заңына:

1) 17-баптың 2-тармағы мынадай редакцияда жазылсын:


«2. Темір жол, тас жол, құбыр тарту және басқа көлік магистральдарын, электр беру және байланыс желілерін, арналарды, бөгеттерді және өзге де су шаруашылығы және гидротехникалық құрылысжайларды пайдалану, орналастыру, жобалау және салу кезінде жануарлар мекендейтін ортаны, олардың көбею жағдайларын, өріс аудару жолдары мен шоғырланған жерлерін сақтауды қамтамасыз ететін іс-шаралар әзірленуге және жүзеге асырылуға тиіс.»;

2) 39-баптың 1-тармағының бірінші бөлігі мынадай редакцияда жазылсын:

«1. Балық шаруашылығы су айдындары және (немесе) учаскелері – балық шаруашылығын жүргізу, балық ресурстарын және басқа да су жануарларын аулау, өсіру және көбейту үшін пайдаланылатын не олардың қорларының өсімін молықтыру үшін маңызы бар жерүсті су объектілері не олардың учаскелері.»;

3) 40-бапта:

1-тармақтың үшінші бөлігінің бірінші сөйлемі мынадай редакцияда жазылсын:

«Су қорын қорғау және пайдалану саласындағы бассейндік су инспекциясы оң келісілгеннен кейін конкурсқа аңшылық алқаптары мен балық шаруашылығы су айдындары және (немесе) резервтік қор учаскелері қойылады, олар шаруашылықаралық аң аулауға орналастыру және бюджет қаражаты есебінен жүзеге асырылатын балық шаруашылығы су айдындарын және (немесе) учаскелерін паспорттау негізінде аңшылық және балық шаруашылықтарын жүргізу үшін перспективалы деп танылады.»;

2-1-тармақ мынадай редакцияда жазылсын:


«2-1. Балық шаруашылығы су айдынына және (немесе) учаскесіне жатқызылған су объектісінде немесе оның бір бөлігінде балық шаруашылығын жүргізу құқығын бүкіл су объектісін, оның бір бөлігін (бөліктерін) немесе оның су ресурстарын пайдалану және оларға билік ету құқығынсыз беру балық шаруашылығы су айдынын және (немесе) учаскесін бекітіп беру болып табылады.»;

4) 56-баптың 3-тармағында:

2) және 3) тармақшалар мынадай редакцияда жазылсын:

«2) аң аулау және балық аулау қағидаларын, аңшылық шаруашылығының ішкі регламентін, өрт қауіпсіздігі, су пайдалану қағидаларын, сондай-ақ тыныштық аймақтарында жануарлар дүниесін пайдалануға белгіленген шектеулер мен тыйым салуларды бұзушылықтардың жолын кесуге;

3) жеке және заңды тұлғалардан жануарлардың қырылуына және олардың мекендеу ортасының бұзылуына (оның ішінде су объектілерінің қоқыстануына, ластануына және сарқылуына) әкеп соғатын әрекеттерді тоқтатуды талап етуге;»;

мынадай мазмұндағы 3-1) тармақшамен толықтырылсын:

«3-1) тиісті бассейннің бассейндік су инспекциясына су қорын қорғау және пайдалану саласында анықталған құқық бұзушылық фактілері туралы осы фактілерді құжаттау және бұзушылардың жеке басын сол жерде анықтау бойынша шаралар қабылдай отырып хабарлауға;».

10. «Агроөнеркәсіптік кешенді және ауылдық аумақтарды дамытуды мемлекеттік реттеу туралы» 2005 жылғы 8 шілдедегі Қазақстан Республикасының Заңына:

7-баптың 2-тармағы мынадай мазмұндағы 12-16) тармақшамен толықтырылсын:

«12-16) ауыл шаруашылығы тауарын өндірушілерге су беру бойынша көрсетілетін қызметтердің құнын субсидиялау жөніндегі іс-шараларды іске асыру;».

11. «Ерекше қорғалатын табиғи аумақтар туралы» 2006 жылғы 
7 шілдедегі Қазақстан Республикасының Заңына:

1) 20-баптың 3-1-тармағы мынадай редакцияда жазылсын:

«3-1. Балық аулау үшін пайдаланылатын немесе пайдаланылуы мүмкін не балық ресурстары мен басқа да су жануарлары қорларының өсімін молайту үшін маңызы бар су объектілерін және (немесе) учаскелерін ерекше қорғалатын табиғи аумақтардың құрамына енгізу су пайдаланушылардың құқықтары мен заңды мүдделері ескеріле отырып жүзеге асырылады.»;

2) 23-бапта:

1-тармақ мынадай редакцияда жазылсын:
«1. Ерекше қорғалатын табиғи аумақтардың жерлері, сондай-ақ мемлекеттік табиғи-қорық қорының объектілері орналасқан өзге де санаттардағы жерлердің жер учаскелері Қазақстан халқына тиесілі және иеліктен шығаруға жатпайды. Қазақстан халқының атынан меншік құқығын мемлекет жүзеге асырады. Бұл ретте мемлекеттің меншік құқығын жүзеге асыруы Қазақстан халқының мүддесі үшін мемлекеттік меншік режимі арқылы іске асырылады.»;
2) 2-тармақтың екінші бөлігінің 2) тармақшасы мынадай редакцияда жазылсын:

«2) оларды ықтимал орналастырудың басқа нұсқалары және тек шектеулі шаруашылық қызметінің режимі белгіленген жер учаскелері болмаған кезде аса стратегиялық мәнге ие шаруашылық және гидротехникалық құрылысжайлар  салу және олардың жұмыс істеуі үшін;».

12.«Жаңартылатын энергия көздерін пайдалануды қолдау туралы» 
2009 жылғы 4 шілдедегі Қазақстан Республикасының Заңына:

7-1-баптың 6-2-тармағы мынадай редакцияда жазылсын:

«Су қоймаларымен жарақтандырылған гидроэлектр станциялары су қорын қорғау және пайдалану саласындағы уәкілетті орган бекітетін су режимі шеңберінде Қазақстан Республикасының бірыңғай электр энергетикалық жүйесін орталықтандырылған жедел-диспетчерлік басқаруды жүзеге асыру кезінде жүйелік оператордың өкімдеріне сәйкес электр энергиясын өндіруді тәулік ішінде реттеуді жүзеге асыруға міндетті.»

13. «Рұқсаттар және хабарламалар туралы» 2014 жылғы 16 мамырдағы Қазақстан Республикасының Заңына:

2-қосымшада 101-жол мынадай редакцияда жазылсын:

«101. Су объектілерінде, су қорғау белдеулері мен аймақтарында құрылысжайларды және судың жай-күйіне әсер ететін басқа да объектілерді орналастыруды, жобалауды және салуды, сондай-ақ құрылыс, түбін тереңдету жұмыстары және басқа да жұмыстарды жүргізу шарттарын келісу». 
14. «Ауыл шаруашылығы кооперативтері туралы» 2015 жылғы 
29 қазандағы Қазақстан Республикасының Заңына:

1) 5-баптың 1-тармағы мынадай редакцияда жазылсын:

«1. Ауыл шаруашылығы кооперативі ауыл шаруашылығы өнімін, акваөсіру (балық өсіру шаруашылығы) өнімін өндіруде, қайта өңдеуде, өткізуде, сақтауда, өндіріс құралдарымен және материалдық-техникалық ресурстармен жабдықтауда, кредиттеуде, сумен қамтамасыз етуде, ирригациялық және (немесе) дренаждық жүйелерді пайдалануда, жөндеуде және реконструкциялауда және (немесе) кооперативтің мүшелеріне, 
сондай-ақ кооперативтің қауымдасқан мүшелеріне басқа да сервистік қызмет көрсетуде олардың әлеуметтік-экономикалық қажеттіліктерін қанағаттандыру мақсатында бірлескен өндірістік және (немесе) өзге де шаруашылық қызметті жүзеге асыру үшін жеке және (немесе) заңды тұлғаларды ерікті түрде біріктіру арқылы мүшелік негізінде құрылатын өндірістік кооперативтің ұйымдастыру-құқықтық нысанындағы заңды тұлға болып табылады.»;

2) 11-бап мынадай редакцияда жазылсын:


«Ауыл шаруашылығы кооперативтерінің сервистiк қызмет көрсету жөніндегі қызметі кооператив мүшелеріне ауыл шаруашылығы өнiмiн, акваөсіру (балық өсіру шаруашылығы) өнімін өндiруге, қайта өңдеуге және өткізуге, сондай-ақ әртүрлі салада (материалдық-техникалық, агрохимиялық, көліктік қызмет көрсету, кредиттеу, сумен қамтамасыз ету, ирригациялық және (немесе) дренаждық жүйелерді пайдалану, жөндеу және реконструкциялау, электрмен жабдықтау, техниканы жөндеу мен оған қызмет көрсету, телефондандыру, мал тұқымын асылдандыру және селекция қызметi, ветеринариялық қызмет көрсету, мал шаруашылығы мен өсiмдiк шаруашылығындағы, ормандар өсiрудегi зерттеулер, бухгалтерлік есеп және аудит, консультациялық қызмет көрсету және басқа салаларда) олардың қажеттіліктерін қанағаттандыруға байланысты көрсетілетін қызметтерді ұсынуға бағытталған.».

2-бап. Осы Заң алғашқы ресми жариялғаннан күнінен бастап күнтізбелік он күн өткен соң қолданысқа енгізіледі. 
Қазақстан Республикасының 

     Президенті
